
Na osnovu člana 16. stav 3. Zakona o Vladi Zeničko-dobojskog kantona – Prečišćeni 
tekst („Službene novine Zeničko-dobojskog kantona“, broj: 7/10 i 3/23), člana 4. stav (1) i 7. 
Uredbe o načinu, uslovima osnivanja i utvrđivanju visine naknade za rad komisija koje osniva 
Vlada  Zeničko-dobojskog  kantona  i  rukovodilac  kantonalnog  organa  državne  službe 
(„Službene novine Zeničko-dobojskog kantona“, broj: 20/20 i 14/21), te člana 8. Odluke o 
uslovima i  kriterijima za  zaključivanje  vansudske nagodbe za  2026.  godinu,  broj:  02-11-
18147/26 od 25.09.2026. godine, na prijedlog Ministarstva finansija, Vlada Zeničko-dobojskog 
kantona, na 147. sjednici održanoj 25.09.2026. godine,  d o n o s i

R J E Š E N J ER J E Š E N J E
o imenovanju Komisije za obradu prijava po Javnom pozivu za zaključivanje 

vansudskih nagodbi za 2026. godinu

Član 1.
(1)  Imenuje  se  Komisija  za  obradu  prijava  po  Javnom  pozivu  za  zaključivanje 

vansudskih nagodbi na ime izvršenja budžetskih sredstava za 2026. godinu (u daljem tekstu: 
Komisija), u sastavu:

a) Mirnes Burkić, Sekretarijat za zakonodavstvo, predsjednik,
b) Sedžad Kliko, Kantonalno pravobranilaštvo, član,
c) Denis Bojinović, Ministarstvo za pravosuđe i upravu, član, 
d) Adis Čehić, Ministarstvo finansija, član i
e) Ermin Durmić, Ministarstvo finansija, član.

(2) Za obavljanje administrativno-tehničkih poslova za potrebe Komisije određuje se 
Venira Alihodžić, Ured premijera, sekretar Komisije. 

Član 2.
Zadatak Komisije je da:
a) izvrši pregled i obradu svih prijava pristiglih po Javnom pozivu za zaključivanje 

vansudskih nagodbi za 2026. godinu; 
b) utvrdi blagovremenost prijava; 
c) utvrdi urednost i potpunost dostavljene dokumentacije; 
d) izvrši provjeru dostavljenih: 

1) rješenja o izvršenju, 
2) izvršnih isprava, 
3) izjava, 
4) punomoći i druge dokumentacije; 

e) izvrši  rangiranje  prijava  prema  kriterijima  utvrđenim  Odlukom  o  uslovima  i 
kriterijima za zaključivanje vansudskih nagodbi za 2026. godinu; 

f) sačini: 
1) spisak blagovremenih, urednih i potpunih prijava, 
2) spisak neblagovremenih prijava, 
3) spisak nepotpunih prijava sa razlozima odbacivanja, 
4) spisak  prijava  za  koje  nije  moguće  zaključiti  vansudsku  nagodbu  zbog 

ograničenih budžetskih sredstava; 



g) dostavi Vladi Zeničko-dobojskog kantona, putem Ministarstva finansija, izvještaj o 
radu Komisije sa prijedlogom spiska podnosilaca prijava radi davanja saglasnosti. 

Član 3.
Komisija je dužna o svom radu voditi zapisnik i sačiniti izvještaj u skladu sa Uredbom 

o načinu, uslovima osnivanja i utvrđivanju visine naknade za rad komisija koje osniva Vlada 
Zeničko-dobojskog kantona i rukovodilac kantonalnog organa državne službe. 

Član 4.
Mandat Komisije traje do okončanja postupka po Javnom pozivu i izvršenja zadataka 

utvrđenih ovim Rješenjem.

Član 5.
Predsjedniku, članovima Komisije i sekretaru Komisije pripada pravo na naknadu za 

rad u skladu sa Uredbom o načinu, uslovima osnivanja i utvrđivanju visine naknade za rad 
komisija koje osniva Vlada Zeničko-dobojskog kantona i  rukovodilac kantonalnog organa 
državne službe, o čemu će se donijeti posebno rješenje rukovodioca organa državne službe.

Član 6.
Ovo  rješenje  stupa  na  snagu  danom  donošenja  i  objavit  će  se  na  oglasnoj  ploči 

Ministarstva finansija.

Broj: 02-                        /26
Datum, 25.09.2026. godine
Zenica

DOSTAVLJENO:
1x Ministarstvo finansija,
1x Ured premijera,
6x Članovi komisije, putem Ministarstva,
1x a/a.

Nezir Pivić

